
 

REGULAMENTO DE PARTICIPACIÓN NO VIGO DANCE FESTIVAL  

Festival Multidisciplinar de Danza en Vigo 

 PRIMAVERA 2026 

O Concello de Vigo, a través da Concellería de Xuventude, en colaboración coa Asociación 
Artística e Cultural para a promoción da danza Coreomagazine, convida a escolas, 
asociacións e grupos de danza da cidade para formar parte do VIGO DANCE FESTIVAL 2026 

A continuación, detállanse as normas e requisitos para a inscrición e participación: 

1 Inscrición 
 

1.1.​ A inscrición no Vigo Dance Festival, será gratuíta e deberá realizarse exclusivamente a 
través da seguinte ligazón: 

https://forms.gle/SA9GyAx97sszfDfL8 

1.2.​ O formulario de inscrición estará disponible dende o 20 de XANEIRO ata o 17  de ABRIL 
de  2026. 

1.3.​ Cada grupo rexistrado deberá proporcionar os seguintes datos: 

•​Nome do grupo e estilo de danza 

•​Nome da escola, profesional ou asociación (enderezo social) 

•​Representante e datos de contacto 

•​Número de integrantes  

•​Aceptación do regulamento  

•​ Categoría de danza e breve descrición da proposta 

•​ Necesidades técnicas (música, iluminación, espazo etc.) 

1.4 As escolas, profesionais ou asociacións con varios grupos deberán comunicar o número 
total de bailaríns por sesión, co fin de facilitar a organización de pulseiras, medallas e uso de 
vestiarios. Asi mesmo, deberán adaptarse á posible distribución dos seus grupos nas 
distintas sesións do festival. 

1.5 Unha vez aceptada a participación, deberase descargar e enviar por correo electrónico o 
Formulario de Participación dispoñible na web: 
https://www.coreomagazine.com/vigo-dance-festival/ 

Este documento deberá estar debidamente cumprimentado e asinado por tódolos 
participantes e, no caso de menores, polos seus titores legais. 

 

https://forms.gle/SA9GyAx97sszfDfL8
https://www.coreomagazine.com/vigo-dance-festival/


 

1.6 Ademais, tódolos participantes deberán rexistrarse individualmente na seguinte ligazón: 

   https://forms.gle/zakNUGyx16DniUWJ6 

1.7 A música de cada actuación deberá enviarse antes do 20 de abril a través da seguinte 
ligazón: 

   https://forms.gle/CYNHkDLrQHJLgGkD8 

1.8 No caso de non poder asistir, o grupo deberá comunicalo á organización coa maior 
antelación posible. 

 

2 Requisitos de participación 
 
1.4.​Poden participar escolas de danza, asociacións culturais e grupos establecidos en Vigo. 

 
2.2​Os grupos deberán estar formados por un mínimo de 4 bailaríns, agás nas modalidades de 

pole dance e danzas aéreas, que poderán ser individuais. 

2.3 No caso de propostas non incluídas nas categorías anteriores, deberá consultarse 
previamente coa organización. 

2.4 No caso de exceso de inscricións, a organización realizará unha selección das propostas, 
procurando garantir a representación equilibrada das diferentes escolas e asociacións, así 
como a diversidade de estilos. 

2.5 Os/as participantes menores de idade deberán contar cunha autorización expresa dos 
seus titores legais. 

2.6 Quedan excluídas as propostas de danza galega, ao contar cun programa específico 
dentro da programación municipal. 

 
3​ Dereitos de imaxe 

 

3.1 A inscrición no festival implica a cesión de dereitos de imaxe ao Concello de Vigo e á 
organización para fins promocionais e de difusión do evento. 

3.2 No caso de menores de idade, será obrigatorio presentar a correspondente autorización 
asinada polos seus titores legais. 

3.3 As imaxes e gravacións realizadas durante o evento utilizaranse exclusivamente con fins 
non comerciais, como promoción en redes sociais, medios de comunicación e memoria do 
festival. 

 

 

https://forms.gle/zakNUGyx16DniUWJ6
https://forms.gle/CYNHkDLrQHJLgGkD8


 

 

 
4​ Especificacións das actuacións 

 

4.1 Cada grupo contará cun tempo máximo de: 

●​ 2 a 3 minutos (grupos de menos de 20 bailaríns) 
●​ 4 a 5 minutos (grupos de máis de 20 bailaríns) 

4.2 Permítese o uso de música con mestura de diferentes autores. 

4.3 As coreografías e músicas deberán ser apropiadas para un público familiar e non conter 
contido ofensivo, explícito ou discriminatorio. 

 
5​ Obsequios para os/as participantes 

5.1 Todos/as os/as bailaríns rexistrados/as recibirán unha medalla conmemorativa como 
recoñecemento á súa participación. 

5.2 As medallas entregaranse ao finalizar cada sesión nun acto simbólico no escenario. 

 
6​ Público 
 

6.1 O público deberá permanecer exclusivamente na zona de butacas. 

6.2 Non se permitirá o acceso a vestiarios nin á zona de backstage a persoas alleas á 
organización, bailaríns ou responsables. 

6.3 Os asentos non son numerados. Pregamos facer un uso responsable do espazo, evitando 
deixar asentos baleiros innecesariamente. Respectaranse os asentos reservados. 

6.4 Non está permitida a entrada de comida nin bebida na zona de butacas. Só se permite na 
zona de cafetería. 

 
7​ Responsables 
 

7.1 Cada escola ou asociación deberá designar un adulto responsable, cun máximo de 1 por 
cada 10 bailaríns e ata un máximo de 5 responsables por entidade. 

7.2 Deberase comunicar previamente á organización o nome e número de responsables. 

 



 

7.3 Un responsable non poderá desempeñar esta función na mesma sesión na que actúe 
como bailarín. 

7.4 A organización entregará as pulseiras aos responsables, que serán os encargados da súa 
distribución. 

 
8​ Atrezzo 

 

8.1 Calquera elemento de atrezzo deberá ser comunicado previamente á organización. 

8.2 A súa introdución realizarase exclusivamente pola porta de carga e no horario establecido. 

8.3 Non se permitirá o uso de elementos perigosos ou que poidan comprometer a seguridade 
do escenario. 

 
9​ Normas para os/as bailaríns 
 

9.1 O acceso realizarase pola porta principal, identificándose coa pulseira correspondente. 

9.2 Todos os participantes deberán seguir as indicacións da organización. 

9.3 Poderán facer uso dos vestiarios, recomendándose acudir xa maquillados e peiteados 
para evitar aglomeracións. 

9.4 Durante o evento, deberán permanecer nas zonas habilitadas (vestiarios, salas de espera 
ou butacas, segundo indicacións da organización). 

9.5 A organización proporcionará auga á chegada. 

9.6 Só se permite comer na zona de cafetería. 

9.7 Cada participante será responsable das súas pertenzas. A organización non se fará 
responsable de posibles perdas ou danos. 

9.8 Queda prohibido correr polas instalacións ou acceder a zonas non autorizadas. 

9.9 Os menores deberán estar supervisados en todo momento polo seu responsable de grupo. 

 
10​ Responsabilidade e organización 

10.1 A organización resérvase o dereito de modificar horarios ou a orde das actuacións por 
motivos organizativos. 

 



 

10.2 A organización non se fai responsable de posibles lesións derivadas da participación no 
evento. 

10.3 A inscrición implica a aceptación total deste regulamento. 

10.4 Calquera situación non contemplada será resolta pola organización. 

11​ Contacto 
 
Para máis información: 
 
📧 direccion@coreomagazine.com 
📱 WhatsApp: +34 656 236 911 

